Коми   Республикаса   Оланподув   Ёрд
Коми  Республикаса Оланподув Ёрдлöн шуöм

Гражданка И.Г.Мунтянулӧн норасьӧм серти «Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм сетан пӧрадок йылысь» Коми Республикаса Веськӧдлан котырлысь 2012 во косму тӧлысь 3 лунся 116 №-а шуӧмлысь (Коми Республикаса Веськӧдлан котырлӧн 2012 во лӧддза-номъя тӧлысь 25 лунся 259 №-а шуӧмлӧн редакцияын) да сыӧн вынсьӧдӧм  Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм Коми Республикаса республиканскӧй сьӧмкудйысь сетан пӧрадоклысь оланподувлы лӧсялӧмсӧ аслун видлалӧм йылысь 
 
Сыктывкар                                      2013 вося ода-кора тöлысь 31 лун
 
Коми Республикаса Оланподув Ёрд, кöні нуöдысьнас вöлі В.В. Кретов, ёрдысьяснас М.Г.Агранович, А.В. Проскуров, П.Ф. Пунегов, 

кöні участвуйтісны С.Л.Гобанов – шыӧдчысь И.Г.Мунтянулӧн кӧсйӧмъяс петкӧдлысь, Коми Республикаса Веськöдлан котырöс петкöдлысьяс О.А. Казаринова – Коми Республикаса Юралысьлöн да Коми Республикаса Веськöдлан котырлöн Канму-инöда веськöдланінса сьöмкуд да гражданскöй оланпастэчас юкöнса консультант-эксперт, А.В.Шабанов – Коми Республикаса экономика сӧвмӧдан министерстволӧн юридическӧй юкӧнса консультант, 

Коми Республикаса Оланподувлöн 96 статьяса коймӧд юкöнö, «Коми Республикаса Оланподув Ёрд йылысь» Коми Республикаса Оланпаслöн 3 статьяса медводдза юкöнлöн 2 пунктö, 90, 91, 92 да 93  статьяясö кутчысьöмöн, 

видлаліс ёрдын восьса заседаниеын «Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм сетан пӧрадок йылысь» Коми Республикаса Веськӧдлан котырлысь 2012 во косму тӧлысь 3 лунся 116 №-а шуӧмлысь (Коми Республикаса Веськӧдлан котырлӧн 2012 во лӧддза-номъя тӧлысь 25 лунся 259 №-а шуӧмлӧн редакцияын) да сыӧн вынсьӧдӧм  Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм Коми Республикаса республиканскӧй сьӧмкудйысь сетан пӧрадоклысь оланподувлы лӧсялӧмсӧ видлалӧм йылысь делö.

Тайö делö видлалӧм вылӧ помканас лоис гражданка И.Г.Мунтянулӧн норасьӧм, а видлалан подувнас сійӧ, мый петкӧдчис Коми Республикаса Оланподувлы вылынджык пасйӧм Шуӧмлӧн да сыӧн вынсьӧдӧм Пӧрадоклӧн лӧсялӧм кузя гӧгӧрвотӧмлун.
Ёрдысь-докладчик В.В. Кретовлысь юöртöмсö, С.Л.Гобановлысь, коді петкӧдлӧ гражданка И.Г.Мунтянуӧс гӧгӧрвоӧдӧмъяссӧ, Коми Республикаса Веськöдлан котырöс петкöдлысьяслысь гӧгӧрвоӧдӧмъяссӧ кывзöм бöрын, сетöм документъяс да мукöд материал видлалöм бöрын Коми Республикаса Оланподув Ёрд 

пасйис:

«Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм сетан пӧрадок йылысь» Коми Республикаса Веськӧдлан котырлӧн 2012 во косму тӧлысь 3 лунся 116 №-а шуӧм (Коми Республикаса Веськӧдлан котырлӧн 2012 во лӧддза-номъя тӧлысь 25 лунся 259 №-а шуӧмлӧн редакцияын) да сыӧн вынсьӧдӧм  Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм Коми Республикаса республиканскӧй сьӧмкудйысь сетан пӧрадок  серти  граждана, кодъяс 2012 вося тӧвшӧр тӧлысь 1 лунсянь ӧшым тӧлысь 31 лунӧдз кырымалісны кредитнӧй организациякӧд кредитнӧй сёрнитчӧм, медым босьтны сьӧм Коми Республика мутасын оланін стрӧитӧм либӧ ньӧбӧм вылӧ, да кодъяс кредитнӧй сёрнитчӧм кырымалігӧн вӧліны 2005 вося рака тӧлысь  1 лунӧдз  урчитӧм пӧрадок серти шуӧма олан условиеяс бурмӧдӧмын судзсьытӧма олысьӧн да сулалісны учётын либӧ 2005 вося рака тӧлысь 1 лун бӧрын Россия Федерацияса оланiн кодексӧн урчитӧм пӧрадок серти шуӧма олан жыръясын, кутшӧмъясӧс сетӧны социальнӧя медалан сёрнитчӧмъяс кузя, судзсьытӧма олысьӧн  да сувтӧдӧма олан жыръясын, кутшӧмъясӧс сетӧны социальнӧя медалан сёрнитчӧмъяс серти, судзсьытӧма олысьяслӧн учётӧ, либӧ сулалісны «Оланін стрӧитӧм  либӧ ньӧбӧм вылӧ социальнӧй мынтӧмъяс йылысь» Коми Республикаса Оланпаслӧн 1 статьяса 1 пункт серти олан условиеяс бурмӧдӧм могысь оланін стрӧитӧм либӧ ньӧбӧм вылӧ субсидияяс (социальнӧй мынтӧмъяс) босьтӧм вылӧ учётын, вермӧны босьтны кредитъясӧн, кутшӧмъясӧс босьтӧны  кредитнӧй организацияясын оланін стрӧитӧм либӧ ньӧбӧм вылӧ, вӧдитчӧмысь прӧчентъяс вештӧмысь збыль рӧскодъяслысь 2/3 юкӧн бергӧдӧм вылӧ социальнӧй мынтӧмӧн компенсация, но оз унджык сiйӧ ыдждаысь, мый арталӧма Россия Федерацияса Шӧр банклӧн рефинансируйтан вына ставкалӧн 2/3 юкӧн серти.

Та дырйи социальнӧй мынтӧм сетӧны сэк, кор гражданинлӧн тӧлысьын шӧркодь чӧжӧсыс (либӧ гражданинлӧн да мукӧд йӧзлӧн, кодъяслысь чӧжӧссӧ тӧд вылӧ босьтӧны кредитлысь ыджда арталігӧн да кодъясӧс кредитнӧй сёрнитчӧмын пасйӧма созаёмщикӧн) 45 сюрс шайтысь абу унджык.
 Тайӧ делӧ серти шыӧдчысь И.Г. Мунтяну аслас петкӧдлысь  С.Л. Гобанов пыр венӧ босьтӧ венӧ Шуӧмлысь да сыӧн вынсьӧдӧм Пӧрадоклысь оланподувлы лӧсялӧмсӧ сыын, кӧні найӧ киритӧны позянлун босьтны, оланін стрӧитӧм либӧ ньӧбӧм вылӧ босьтӧм заём сьӧм,   кутшӧмъясӧс босьтӧны организацияясын, кодъяслӧн абу кредитнӧй статус, вӧдитчӧмысь прӧчентъяс вештӧмысь збыль рӧскодъяслысь 2/3 юкӧн бергӧдӧм вылӧ социальнӧй мынтӧмӧн компенсация.

Норасьӧмлӧн подулалӧмын пасйӧма, мый 2012 вося моз тӧлысь 22 лунӧ гражданка И.Г. Мунтяну кырымаліс «Коми Регион Ипотека» ПАК-кӧд 1602000 сюрс шайт вылӧ торъя мога заём  кузя сёрнитчӧм 300 тӧлысь вылӧ да воын 13% вылӧ вторичнӧй оланін рынокын торъя олан жыр ньӧбӧм могысь. Но Коми Республикаса экономика сӧвмӧдан министерство бердын комиссиялӧн решение ӧткажитіс шыӧдчысьлы сетны вылынджык пасйӧм социальнӧй мынтӧмсӧ сы понда, мый сійӧ кырымалӧма торъя мога заём сёрнитчӧм, а абу  кредитнӧй  сёрнитчӧм, кыдзи колӧ Шуӧм да сыӧн вынсьӧдӧм Пӧрадок серти, а сідзжӧ сы понда, мый «Коми Регион Ипотека» ПАК-лӧн абу  кредитнӧй организациялӧн статусыс.  И.Г.Мунтяну серти, инӧд боксянь татшӧм лӧсьӧдӧмыс паныд мунӧ Коми Республикаса Оланподувлӧн положениеяслы да торкӧ сылысь оланiн йитӧдъяс юкӧнын социальнӧй отсӧг сетан мераяс вылӧ инӧд.

Сідзкӧ, тайӧ делӧ серти видлаланторйӧн лоӧ «Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм сетан пӧрадок йылысь» Коми Республикаса Веськӧдлан котырлӧн 2012 во косму тӧлысь 3 лунся 116 №-а шуӧм (Коми Республикаса Веськӧдлан котырлӧн 2012 во лӧддза-номъя тӧлысь 25 лунся 259 №-а шуӧмлӧн редакцияын) да сыӧн вынсьӧдӧм  Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм Коми Республикаса республиканскӧй сьӧмкудйысь сетан пӧрадок  сы выйӧдз, кӧні найӧ киритӧны позянлун босьтны оланін стрӧитӧм либӧ ньӧбӧм вылӧ босьтӧм заём сьӧм,   кутшӧмъясӧс босьтӧны организацияясын, кодъяслӧн абу кредитнӧй статус, вӧдитчӧмысь прӧчентъяс вештӧмысь збыль рӧскодъяслысь 2/3 юкӧн бергӧдӧм вылӧ социальнӧй мынтӧмӧн компенсация, а стӧчджыка кӧ, прӧверитны, лӧсялӧны-ӧ тайӧ нормативнӧй положениеясыс Коми Республикаса Оланподувлы, кӧні шуӧма пыдди пуктыны да видзны мортлысь да гражданинлысь инӧдъяс да вӧля (4, 10 статьяяс), чина положение, социальнӧй статус да мукӧдтор вылӧ видзӧдтӧг гражданалӧн инӧдъяслӧн  да вӧлялӧн ӧткодьлун (17 статья), гражданалы сетӧм оланін, социальнӧй могмӧдӧм да тыр-бура олӧм вылӧ инӧд  (11, 40, 41 статьяяс).
  Россия Федерацияса Оланподувлӧн 72 статьяса 1 юкӧнлӧн «б», «ж» да «к» пунктъяс серти да сыӧн корреспондируйтан Коми Республикаса Оланподувлӧн 64 статьяса «б», «ж» да «к» пунктъяс серти мортлысь да гражданинлысь инӧдъяс да вӧля дорйӧмӧн, оланін оланпастэчасӧн да  торъя категорияа гражданаӧс социальнӧя дорйӧмӧн ӧтув веськӧдлӧны Россия Федерация да Россия Федерацияса субъектъяс.

Та дырйи Россия Федерацияса Оланподувлӧн 76 статьяса положениеяс серти «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртӧмлӧн ӧтув принципъяс йылысь» 1999 во йирым тӧлысь 6 лунся 184-ФЗ №-а Федеральнӧй оланпаслӧн нормаяс серти Россия Федерацияса субъектлӧн канму власьт органъяс вермӧны урчитны субъектса сьӧмкуд тшӧт весьтӧ торъя категорияа гражданалы социальнӧй отсӧглысь да социальнӧй дорйӧмлысь содтӧд мераяс федеральнӧй оланпасъясса положениеясын эмлун вылӧ видзӧдтӧг, кутшӧмъяс урчитӧны татшӧм инӧдсӧ.

Коми Республикаса Веськӧдлан котырлӧн шуӧмӧн урчитӧм да сыӧн вынсьӧдӧм Пӧрадокын кредитъяс кузя, кутшӧмъясӧс босьтӧны граждана кредитнӧй организацияясын Коми Республика мутасын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм  лоӧ социальнӧй отсӧглӧн содтӧд мераӧн неыджыд чӧжӧса йӧзлы, кодъяс нуждайтчӧны олан условиеяс бурмӧдӧмын да кодъяс шуисны ас кежысь стрӧитны либӧ ньӧбны олан жыр заём сьӧм (кредитъяс)  вылӧ.

Социальнӧй отсӧглӧн пасйӧм мера збыльмӧдӧ «Коми Республикаын оланiн стрӧитӧм вылӧ ышӧдӧм (2011-2015 вояс)» дыр кадся республиканскӧй торъя мога уджтас, кутшӧмӧс вынсьӧдӧма Коми Республикаса Веськӧдлан котырлӧн 2011 во сора тӧлысь 22 лунся 321 №-а шуӧмӧн, мый урчитӧ котыртны условиеяс ипотекаа оланiн кредитъяслысь сибаланлун кыпӧдӧм могысь гражданалы, кодъяс нуждайтчӧны олан условиеяс бурмӧдӧмын да кодъяс шуисны ас кежысь решайтны оланiн мытшӧдъяс, сы лыдын кредитнӧй организацияяслӧн сьӧм да лӧсялана социальнӧй мынтӧмъяс тшӧт весьтӧ.

Сідзкӧ, Коми Республикаса Веськӧдлан котырлӧн 2012 во косму тӧлысь 3 лунся 116 №-а шуӧм да сыӧн вынсьӧдӧм Кредитъяс кузя, кутшӧмъясӧс босьтӧмаӧсь граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм кузя пӧрадок збыльмӧдӧны оланподувлысь тӧдчана мог – котыртны Коми Республикаса канму власьт органъясӧн колана условиеяс, медым граждана вермисны пӧртны олӧмӧ оланiн вылӧ инӧд да, сідзкӧ, тыр-бура олӧм вылӧ инӧд (Коми Республикаса Оланподувлӧн 11, 41 статьяяс).

Сы понда, мый тайӧ социальнӧй мынтӧмыс лоӧ социальнӧй отсӧглӧн содтӧд мераӧн да пырӧ Коми Республикаса рӧскодъяслӧн обязательствояс лыдӧ, тайӧ обстоятельствояс серти, Россия Федерацияса Оланподувлӧн нормаяс серти да «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртӧмлӧн ӧтувъя принципъяс йылысь» Федеральнӧй оланпас серти Коми Республикаса канму власьт органъяслӧн  вылынджык пасйӧм социальнӧй отсӧг сетан пӧрадок да условиеяс вынсьӧдігӧн эм   видлалӧмын торъя вӧля.

Но тайӧ оз петкӧдлы, мый Коми Республикаса канму власьт органъяслы ас инӧда ладмӧдчигӧн оз ков тӧд вылӧ босьтны канмуса социальнӧй кансямлысь юрподувъяс, кутшӧмъяс, кыдзи эз ӧтчыдысь пасйывлы Россия Федерацияса Оланподув Ёрд аслас шуӧмъясын да помшуӧмъясын, подуласьӧны гражданаӧн оланпас пыдди пуктӧм вылӧ да сылысь инӧда урчитӧмлун, мый петкӧдлыссьӧ вына оланпастэчасӧн подулалӧм инӧда ладмӧдӧмлӧн шаньлунын да сылӧн водзвыв висьталӧмын мортлысь да гражданинлысь, кодъяс лоӧны медвылыс да веськыда вына донаторйӧн,  оланподув инӧдъясӧ да вӧляӧ кутчысьӧмын.

Коми Республикаса Оланподулӧн мортлысь да гражданинлысь гарантируйтӧм инӧдъясӧ да вӧляӧ кутчысьӧм да найӧс дорйӧм лоӧ Коми Республикалӧн веськыд кывкутана могӧн,   мый петкӧдчӧ  социальнӧй да экономическӧй кансямын колана условиеяс котыртӧмын, кутшӧмъяс могмӧдӧны гражданалысь оланін вылӧ, социальнӧй дорйӧм вылӧ инӧд да кодъяс отсалӧны вӧчны тыр-бура олӧм  (Коми Республикаса Оланподувлӧн 4, 10, 11, 40, 41 статьяяс).

Но Коми Республикаса Веськӧдлан котырлӧн шуӧмӧн да сыӧн вынсьӧдӧм Пӧрадокӧн Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь збыль рӧскодъяслысь юкӧн бергӧдӧм вылӧ компенсацияӧн социальнӧй мынтӧм кузя правилӧяс оз тырвыйӧ лӧсявны вылынджык пасйӧм юрподувъяслы, сы вӧсна, мый киритӧны позянлун гражданалысь, кодъяс нуждайтчӧны оланiн условиеяс бурмӧдӧмын, да организацияяслысь, кодъяслӧн абу кредитнӧй статусыс, оланін вылӧ торъя мога  заём кузя сёрнитчӧмъяс кырымалӧм вылӧ позянлун.

Сідз, «Банкъяс да  банкса удж йылысь» 1990 во ӧшым тӧлысь 2 лунся 395-1 №-а федеральнӧй оланпас серти оланін стрӧитӧм либӧ ньӧбӧм вылӧ кредитъяс сетігӧн кредитнӧй организацияяслӧн уджлы лицензия оз сетны да ладмӧдӧны уджсӧ Россия Федерацияса гражданскӧй кодексӧн, «Ипотека (вӧрзьӧдны позьтӧм эмбур залог) йылысь» 1998 во сора тӧлысь 16 лунся 102-ФЗ №-а Федеральнӧй оланпасӧн да мукӧд  федеральнӧй оланпасӧн.

Россия Федерацияса гражданскӧй кодекслӧн нормаяс серти  абу кредитнӧй организация (юридическӧй кывкутысь) оз вермы кырымавны кредитнӧй сёрнитчӧмъяс, но та дырйи аслас инӧдъяс серти, мый урчитӧма вына оланпастэчасӧн да котыртан документъясӧн, вермӧ вӧчны оланпасӧн абу дзескӧдӧм артмӧдчӧмъяс, сы лыдын оланін стрӧитӧм либӧ ньӧбӧм вылӧ торъя мога заём серти сёрнитчӧмъяс кырымалӧм кузя, кӧні организацияыс заём сетысь, а гражданиныс заёмщик.

Тайӧ Кодексын нӧшта урчитӧма, мый оланпаслысь быть корӧмъясӧ кутчысьӧмкӧд сёритчысьяс ас кежысь урчитӧны татшӧм артмӧдчӧмъяслысь условиеяс да вермӧны примитны сораса сёрнитчӧм кырымалӧм йылысь решение, кӧні эмӧсь оланпасӧн да мукӧд инӧда актӧн урчитӧм быд сикас сёрнитчӧмъяслӧн элементъяс.

Татшӧм сделкаясӧ, шуам, позьӧ пыртны оланін стрӧитӧм либӧ ньӧбӧм вылӧ торъя мога заём сёрнитчӧмъяс, кутшӧмъяс сюрӧс да условиеяс серти, кыдз век овлӧ, ипотекаа оланін кредитуйтан сёрнитчӧмъяс кодьӧсь, лӧсьӧдчанаӧсь да на понда сетӧны залогӧ ньӧбӧм олан жыр (оланпас серти ипотека).

Сідзкӧ, вылынджык пасйӧм условиеяс вылын торъя мога оланін заём сёрнитчӧмъяс кырымалӧм нивелируйтӧ заём да кредитнӧй сёрнитчӧмъяс костын торъялӧмъяс, кутшӧмъяс тайӧ сделкаяслӧн ӧтувъя инӧдлун понда оз пырны тӧдчанаяс лыдӧ, да сетӧ позянлун торъя категорияа гражданалы абу кредитнӧй статуса организацияясӧн сетӧм заём сьӧм тшӧт весьтӧ стрӧитны либӧ ньӧбны оланін.

Сы понда, мый Шуӧм да сыӧн вынсьӧдӧм Пӧрадок серти социальнӧй мынтӧм босьтысьӧн лоӧ гражданин, то тайӧ  обстоятельство серти Коми Республикаса канму власьт органъяс да кредитнӧй организацияяс ӧта-мӧдкӧд йитчӧны опосредованнӧя да сійӧ петкӧдчӧ тайӧ организацияяскӧд йитӧд кутӧмӧн, мый артмӧ социальнӧй мынтӧмъяслысь рӧштшӧт вӧчӧмын да кредитнӧй либӧ ипотека организацияясӧс социальнӧй отсӧглӧн татшӧм мера   гражданинлы сетӧм йылысь примитӧм решение юӧртӧмын.

Абу кредитнӧй статуса организациякӧд, коді сетіс гражданинлы торъя мога заём, кутшӧм лӧсялӧ ипотекаа оланін кредитуйтан сёрнитчӧмъяс дорӧ Россия Федерацияса оланпастэчаслӧн корӧмъяслы, инӧда мытшӧдъяс абуӧсь да та понда пасйӧмтор тӧд вылӧ босьтӧмӧн колӧ пыдди пуктыны, мый сӧмын кредитнӧй сёрнитчӧмъяс да сӧмын кредитнӧй организацияяскӧд кырымавны тшӧктӧм подувтӧг киритӧ организация-заём сетысьӧс бӧрйӧмын гражданинлысь ас гражданскӧй инӧдъяс збыльмӧдігӧн ас видзӧдласлысь вӧля, артмӧны оланін вылӧ гражданалӧн оланподув инӧд збыльмӧдігӧн торъя мытшӧдъяс да оланпаса подувтӧг киритӧ позянлун сетны налы оланін йитӧдъяс юкӧнын социальнӧй отсӧг сетан лӧсялана мераяс.   

Татшӧм лоӧмторъяс дырйи «Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм сетан пӧрадок йылысь» Коми Республикаса Веськӧдлан котырлӧн 2012 во косму тӧлысь 3 лунся 116 №-а шуӧм (Коми Республикаса Веськӧдлан котырлӧн 2012 во лӧддза-номъя тӧлысь 25 лунся 259 №-а шуӧмлӧн редакцияын) да сыӧн вынсьӧдӧм  Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм Коми Республикаса республиканскӧй сьӧмкудйысь сетан пӧрадок колана выйӧдз, кӧні найӧ киритӧны позянлун сетны гражданалы кредитнӧй организацияясын, кутшӧмъяслӧн абу кредитнӧй статус, но оланпас серти да котыртан документъяс серти вермӧны кырымавны гражданакӧд торъя мога заём сёрнитчӧмъяс, кутшӧмъяс лӧсялӧны ипотекаа оланін кредитуйтан сёрнитчӧмъяс дорӧ Россия Федерацияса оланпастэчаслӧн корӧмъяслы,  оланін стрӧитӧм либӧ ньӧбӧм вылӧ босьтӧм заём сьӧмӧн вӧдитчӧмысь прӧчентъяс вештӧмысь збыль рӧскодъяслысь 2/3 юкӧн бергӧдӧм вылӧ компенсацияӧн социальнӧй мынтӧм, торкӧны инӧдъяс да вӧля, чина положение, социальнӧй статус да мукӧдтор вылӧ видзӧдтӧг гражданалӧн инӧдъяслӧн  да вӧлялӧн ӧткодьлунлысь оланподув юрподув,  мырддьӧны гражданалысь оланін вылӧ да лӧсялана социальнӧй могмӧдӧм вылӧ инӧд, а сідзкӧ,  тыр-бура олӧм вылӧ да та понда оз лӧсявны Коми Республикаса Оланподувлы, сылӧн  4, 10, 17,  40, 41 статьяяслы. 

Висьталантор подув вылын, Коми Республикаса Оланподувлöн 96 статьяса коймöд юкöнö, «Коми Республикаса Оланподув Ёрд йылысь» Коми Республикаса Оланпаслöн 66 статьяса медводдза юкöнö, 68 статьяса медводдза, мöд, коймöд да нёльöд юкöнъясö, 69, 91, 93 да 94 статьяясö кутчысьöмöн, Коми Республикаса Оланподув Ёрд
 
шуис:

1.  Лыддьыны «Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм сетан пӧрадок йылысь» Коми Республикаса Веськӧдлан котырлысь 2012 во косму тӧлысь 3 лунся 116 №-а шуӧмсӧ (Коми Республикаса Веськӧдлан котырлӧн 2012 во лӧддза-номъя тӧлысь 25 лунся 259 №-а шуӧмлӧн редакцияын) да сыӧн вынсьӧдӧм  Кредитъяс кузя, кутшӧмъясӧс босьтӧны граждана кредитнӧй организацияясын оланін стрӧитӧм либӧ ньӧбӧм вылӧ, прӧчентъяс вештӧмысь рӧскодъяслысь юкӧн бергӧдӧм вылӧ компенсацияӧн социальнӧй мынтӧм Коми Республикаса республиканскӧй сьӧмкудйысь сетан пӧрадоксӧ лӧсявтӧмӧн Коми Республикаса Оланподувлы, сылӧн 4, 10, 17,  40, 41 статьяяслы сы выйӧдз, кӧні Шуӧм да сыӧн вынсьӧдӧм Пӧрадок киритӧ позянлун сетны гражданалы кредитнӧй организацияясын, кутшӧмъяслӧн абу кредитнӧй статус, но оланпас серти да котыртан документъяс серти вермӧны кырымавны гражданакӧд торъя мога заём сёрнитчӧмъяс, кутшӧмъяс лӧсялӧны ипотекаа оланін кредитуйтан сёрнитчӧмъяс дорӧ Россия Федерацияса оланпастэчаслӧн корӧмъяслы,  оланін стрӧитӧм либӧ ньӧбӧм вылӧ босьтӧм заём сьӧмӧн вӧдитчӧмысь прӧчентъяс вештӧмысь збыль рӧскодъяслысь 2/3 юкӧн бергӧдӧм вылӧ компенсацияӧн социальнӧй мынтӧм.

2. «Коми Республикаса Оланподув Ёрд йылысь» Коми Республикаса Оланпаслöн 73 статья серти тайӧ Шуӧмыс бӧръя, оз позь обжалуйтны, вынсялӧ сійӧс йӧзӧдӧм бӧрын, вынсялӧ веськыда да оз ков эскӧдны мукӧд органӧн да чина йӧзӧн.

3. «Коми Республикаса Оланподув Ёрд йылысь» Коми Республикаса Оланпаслöн 72 статья серти Шуӧмсӧ колӧ дзик пыр йӧзӧдны «Коми Республикаса канму власьт органъяслӧн индӧд-тшӧктӧмъяс журналын» да  «Республика» газетын.

Коснырева, 16485 пас 
